PAGE  
2

Bosna i Hercegovina

Federacija Bosne i Hercegovine

Srednjobosanski Kanton/Kanton Središnja Bosna

KANTONALNI SUD NOVI TRAVNIK

Broj: 006-0-K-07-000 023
Novi Travnik, 11.09.2007.g.
U IME FEDERACIJE BOSNE I HERCEGOVINE!

Kantonalni sud u Novom Travniku, u vijeću sastavljenom od sudija: Zuhdije Ćosića, kao predsjednika vijeća, Slavka Marića i Dunke Begić, kao članova vijeća, sa zapisničarem Senadom Kadić, u  krivičnom predmetu protiv optuženog  Korlatović Enisa, zbog krivičnog djela razbojništva iz čl. 289. st. 2. KZ F BiH, po optužnici Kantonalnog tužilaštva Travnik broj Kt-1337/06 od 18.04.2007.g., nakon održanog glavnog, javnog i usmenog pretresa u prisutnosti Kantonalne tužiteljice iz Travnika Vilić Rusmere, optuženog lično i njegovog branioca Omeragić Abaza, advokata iz Donjeg Vakufa, dana 11.09.2007.g. donio je i javno objavio slijedeću
P R E S U D U
Optuženi: KORLATOVIĆ ENIS zv.”Baki” sin Muhameda i  majke Šefike rođene Kahrić, rođen 27.09.1986.g. u Tuzli, s mjestom boravka u Turiji, općina Lukavac, bez zanimanja, završio 6 razreda osnovne škole, neoženjen, bez imovine, nezaposlen, po narodnosti Bošnjak, državljanin BiH, osuđivan pravomoćnom presudom Kantonalnog suda Livno broj 001-K-06-000 010 od 25.09.2006.g., zbog kriv.djela razbojništva iz čl. 289 st. 2  KZ FBiH, kazna zatvora u trajanju od 2 godine, sada na izdržavanju ove kazne u KPZ Zenica,
K R I V   J E
što je: 

Dana 27.11.2006.godine oko 19,00 sati u mjestu Čipuljići, općina Bugojno, u namjeri pribavljanja protivpravne imovinske koristi za sebe, sustigao mldb. Dagoja Tarika i mldb. Kmetaš Elmedina koji su se kretali iz škole kroz naselje Čipuljić prema naselju Poriće i sa njima se razgovarajući uputio  se u istom pravcu, te nakon  što se mldb. Kmetaš Elmedin odvojio od njih i krenuo u pravcu Kupresa svojoj kući, optuženi je desnom rukom  otraga uhvatio mldb. Dagoja Tarika za vrat, a lijevom rukom sa nožem u ruci dužine 31,5 cm zaparao ga je po licu i dalje držeći nož na licu oštećenog uz prijetnju da mu preda mobilni telefon marke Soni-Erikson sa karticom broj: 062/159-409 što je oštećeni i učinio, nakon čega se optuženi udaljio u pravcu Donjeg Vakufa,

čime je učinio krivično djelo razbojništvo iz člana 289 stav 2 KZ FBiH, 

pa ga sud, temeljem citiranih zakonskih odredbi, uz primjenu čl. 50 tačka a) i 51 stav 1 tačka b) KZ FBiH, te odredbi člana 300 ZKP FBiH

O S U Đ U J E

NA KAZNU ZATVORA U TRAJANJU OD 2 (DVIJE) GODINE.

Na temelju odredbi člana 201 stav 4 i člana 204  ZKP FBiH, optuženi se u cijelosti, oslobađa naknade troškova krivičnog postupka, kao i obaveze plaćanja nagrade i nužnih izdataka postavljenog branioca.

